Varmbo
Intervjuet med Varmbo vart gjort onsdag den 11. mai frå klokka 12.00 til klokka 12.45. Respondenten for dette intervjuet var Lars Tronhus som arbeidde som driftssjef. Intervjuet med Lars vart initiert på bakgrunn av anbefaling frå Fellesforbundet. 

	Audun
	Kvaslags type akkord brukar dykk i Varmbo?

	Lars
	Me brukar overeinskomsten for byggfag, den som er definert ut frå landstariffen. 

	Audun
	Har dykk og timesbetalte i bedrifta?

	Lars
	Me bruker berre akkordtariffen. 

	Audun
	Korleis kalkulerer dykk anbodsgrunnlaget?

	Lars
	Me brukar erfaringstall. Me har og prøva ulike kalkuleringsprogram som seier dei skal ha eit godt grunnlag for tariffen, men me har sett at dette ikkje stemmer likevel. Det er så komplisert slik at erfaringstall er det som treff best. 

	Audun
	Har dykk forhandsmåling?

	Lars
	Me brukar berre ettermåling. 

	Audun
	Korleis er basane dykk har sin forståing av tariffen som dykk brukar?

	Lars
	Den er ganske bra. 

	Audun
	Grunnen til at eg spurde om dette er at eg prøva å forstå meg på kva som er prinsippet og grunnlaget i tariffen. Erfaringar eg gjorde meg då eg sette meg inn i systemet er at det kan vere svært vanskeleg å forstå godt. 

	Lars
	Det er ikkje enkelt, det tek mange år å forstå seg på det systemet der. Dei fleste hjå oss har arbeidd i så mange år at dei byrjar å kunne det. Dei arbeider og tett opp mot oppmålaren i Fellesforbundet, om dei kjem inn i situasjonar der dei ikkje forstår tariffen spør dei om hjelp derifrå. Døme på situasjonar som dette kan vere arbeid som er vanskelig å bedømme om er grunnlag for å måle i tariffen eller om det er dagtid. Då får dei fyrst råd frå Fellesforbundet deretter tek dei det opp med formannen i bedrifta. 

	Audun
	Kva slags type prosjekt har dykk? Er husa dykk set opp like frå gong til gong eller varierer dette?

	Lars
	Dette er svært variert. Stort sett har me bygd trehus inntil tre etasjar. Frå og med i fjor har me fått større del av leilegheitsbygg og betongprosjekt, dette tvingar seg fram om ein skal bygge i Trondheim. Ein må bygge leilegheiter om ein skal møtekome krava frå kommunen for tal enhetar på områda ein byggjer ut. Når me kjøper store område teiknar og utviklar me områda sjølv, då blandar me inn litt rekkjehus og leilegheiter. 

	Audun
	Korleis blir dette i forhold til akkorden, er det komplisert å inngå avtale med arbeiderane?

	Lars
	Nei, me har eit standard akkordavtaleskjema utvikla ilag med fellesforbundet. Det er avtalt kronefaktor som fylgjer tariffens minstebestemming, avtalt timesats for dagtid og korleis ein løner administrasjonstid. Her står det og kva arbeidet er, timane går ut på, når arbeide skal starte, når det skal vere ferdig, kor mange som skal arbeide samt dei sju bod som ligg til grunne for å arbeide på akkord. Dei sju boda er at materiala skal vere bestilt, teikningane er på plass, at det er ein teikningsplan, at det er ein riggplan, at me har planlagt det me skal og så vidare. 

	Audun
	Er det noko du tenkjer om denne lønsforma som verkar godt og noko som er manglande?

	Lars
	Det verkar veldig godt med tanke på produktivitet. Me byggjer hus frykteleg mykje raskare enn bedrifter som gjeng på timeløn. Det ser me når me byggjer einebustadhus og andre held på i nærleiken. Det kan ha seg at dette og er grunna at me har eit spesielt byggjesystem. Her me har delt opp vanleg husbygging i fire delar. Her arbeider me i tomannslag. Det fyrste laget set opp råbygg, vindsperre og tak. Det neste laget set på lekter, set inn vinduer, monterer kledning og gjer ferdig utvendig. Det tredje laget isolerer, set opp innvendig kledning eller plater og liknande. Det siste laget arbeider med finish oppgåver som parkett, listverk og liknande. Kvart lag ryddar etter sin eigen del og mellom laga har me rørleggar og elektrikar i arbeid, på denne måten får du aldri lag som jobbar oppå kvarandre. Når me gjer det på denne måten får me ein veldig ryddig arbeidsplass. Når ein samanliknar med dei som arbeider på timar, som arbeider inne eller ute etter korleis veret er, er ikkje dette effektivt i det heile tatt. Slik sett er systemet vårt frykteleg effektivt. 

	Audun
	Er arbeiderane nøgde med denne ordninga? 

	Lars
	Absolutt, dei er stort sett det. Ein kan ikkje bestandig gjere alle nøgde, men når det gjeld akkord og lønn så trur eg det at alle er fornøgde.

	Audun
	Korleis er det med akkorden, er det berre laget som får ein enkelt akkord?

	Lars
	Det er det. Arbeiderane styrer sin eigen akkord, dei får og veldig ofte utbetaling av akkorden sidan me har veldig korte akkordar. 

Eg har hørt frå større bedrifter at folk er missfornøgde med etterskotet grunna at det berre blir betalt ut ein gong i året. Det hjelper ikkje om du får 100.000 eller 200.000 kroner om du går elleve månadar utan å få noko. Hjå oss har me i snitt ein etterbetaling i månaden. Det vert litt meir giv i arbeiderane når dei veit at dei kan stå på skikkeleg i ein periode å få utbetalt kort etter. Ein får etterskotet før det er gått 8 månadar, det er ei lita gulrot det og. Dei er heller ikkje så avhengig av andre folk, dei styrer sjølv kor fort det skal gå.

	Audun
	Eg har sett døme på kjempestore prosjekt der ein vil vere avhengig av 20 personar for å få sin eigen lønn. 

	Lars
	Dette kan skape litt missnøye og det blir vanskeleg å plukke ut kven som er effektive og kven som ikkje er det. Når du har 20-25 stykk som forsvinn på ein byggeplass på 3000 kvadrameter er det vanskeleg å halde kontroll på alle i hop. Har du to til fire mann har alle kontroll kva resten av laget gjer, i tillegg pushar kvarandre til å arbeide effektivt. 

	Audun
	Er det då faste lag gjennom heile året?

	Lars
	Ja, det er det. Me har sagt at me ikkje legg oss borti kven som arbeider i lag så lenge som det er tomannslag. Ein ser at når dei kjem inn i rytmen å byrjar å tene pengar så er det ingen som er interessert i å bytte lag. 

	Audun
	Er det nokon som fell utanfor, altså at dei ikkje er gode nok til å arbeide på denne måten?

	Lars
	Nei, me har faktisk ikkje hatt nokon problem med dette. Det er ikkje slik at akkordarbeid fører til at du må springe deg i hjel. Det handlar om at du må arbeide systematisk og rydding, då tener du pengar. Det passar for alle det er bare planlegginga det kjem ann på. 

Sjølvsagt er det nokon som er brutale å spring på bygget å tener enormt mykje pengar, men dette er ikkje nødig for å tene gode pengar. 

	Audun
	Har dykk nokon kontakt mot Fellesforbundet gjennom prosjekta eller er denne kontakta mest med basane?

	Lars
	Det er berre basane og byggeledarane som har kontakt med Fellesforbundet i forhold til oppmålinga. 

	Audun
	Når det gjelder dagtid, kva er dykkar definisjon av dette? Mange tolkar dette ulikt. 

	Lars
	Ja, det er to typar dagtid i tariffen. 

Det eine er det du ikkje kan unngå. Døme er snørydding, tildekking av materialar, vaskinga av brakke. Denne typen dagtid har me valt å inkludere dette i akkorden. For å gjere det såg me to år tilbake i tid og tok eit gjennomsnitt av dette, dette vart ein fast prosent me la på akkorden. Dette fører til at alle tømrerane har mellom 10 og 20 prosent tillegg fast på alle oppgåvene dei gjer. Dette får dei uansett om det er mykje eller lite rot. 

Den andre typen dagtid dei har er administrasjonstid. Dette skjer når me ikkje har oppfylt dei sju boda. Døme er manglar frå oss i leiinga. Dei skrive på timar for denne tida, men det skjer etter avtale med byggeleiaren. Betalinga for denne summer er det same som akkorden kjem på til slutt. Når det gjeld administrasjonstid er problemet i bransjen dårlig tilrettelegging. Døme på ting som skal vere administrasjonstid er manglande teikningar og flytting av veggar. Det er vanskeleg å luke ut om du har dårleg planlegging, men har du god planlegging så skal det heller ikkje eksistere noko administrasjonstid. Hjå oss tek fastprosenten mykje av det som ikkje ligg i akkorden. 

	Audun
	Merka du nedgang i dagtid etter du innførte fastprosenten?

	Lars
	Absolutt, tidlegare var det eit jag etter å få til dagtid. Då pressar ein målesummen opp. Det er nokon som trur at ein tener meir pengar på denne måten. Etter me innførde fastprosentsavtala ser ein det at det ikkje er lønsamt å drive med dagtid, det utgjer kanskje to tre kroner på akkorden, det er ikkje noko du blir rik av. Når dei heller fokuserar på å produsere og gje litt faen i dagtida tener dei pengar. Den avtala var kjempesmart. Eit anna utfall var at det vart mykje mindre diskusjonar mellom byggeleiinga og arbeiderane om kva som var dagtid og kva som ikkje var det. Når det inngår i avtala spring dei å dekkjer ned materialar i staden for å nytte to timar på det. 

	Audun
	Eg har tenkt at dagtid er eit system som kan utnyttast. 

	Lars
	Veldig og. Dette er fordi det er uklart kva som er skrive i akkordtariffen når det gjeld dagtid. Ein kan utnytte det skikkelig, men det skaper berre trøbbel for alle partar. 

	Audun
	Har du eit anslag på kor mykje dagtid dykk har? Då tenkjer eg på administrasjonstid. 

	Lars
	Eg har ikkje dette per no, men eg trur det låg på omlag 10 prosent i fjor, oppå den 15% dei har i akkorden, så mellom 20 og 30 % har dei nok. 

	Audun
	Er dette kostnadar?

	Lars
	Ja, timar er litt vanskeleg å trekke ut i og med at me har med den faste prosenten.

	Audun
	Eg har sett er at det kan variere frå 20 til 85 prosent når det gjeld dagtid. Då må det vere noko som ikkje er inkludert i arbeidet eller at akkorden ikkje passar inn i arbeidet tenkjer eg. 

	Lars
	Alt har med korleis det er tilrettelagt, det er mange bedrifter som prøvar akkord to gonger før dei finn ut at det ikkje er noko dei får til, deretter gjev dei opp. Det har mykje å gjere med arbeidsrytmen til laga og. Ingen hjå oss fekk til akkord når me byrja med det heller. 

Han som kjøpte bedrifta i 2006 kom frå Block Watne, det er deira byggesystem me har implementert. Han laga eit system slik at alle akkordane fekk eit tillegg på 33% for å skape den given for å arbeide akkord for arbeiderane. Dette vart fjerna etterkvart som laga byrja å tene pengar. 

	Audun
	Slik at lønna deira har vore meir utflata og god i starten då?

	Lars
	Dei fikk litt ekstra i starten. Då fekk dei til dømes 220 kroner i timen i staden for 190. Ein plukka ned prosentane til eit reelt nivå etter dei hadde blive habile med lønnsforma. 

	Audun
	Det er artig då ein får systemet til å bli effektivt å flyte av seg sjølv. 

	Lars
	Ja, det er det. I ei drøymeverd har ein oppstartsmøte med akkordlaget, etter dette høyrer du ikkje meir frå dei før dei er ferdige. Dit har me ikkje kome endå, men det er drøymen. 

	Audun
	Då kan ein alltids finne noko å utvikle. Føler du at dykk klarer å planlegge godt og leggje til rette for arbeiderane?

	Lars
	Ja, det gjer me. I og med at me har trimma bygging, firedelinga, er det stort fokus på kva som må vere klart til ulike tider. Når råbygget startar må råbyggsmateriale og vindsperre vere på plass, det er ikkje heile bygget som må komme i ein smell. Når det andre laget kjem må vindauge og lekter kome. Det vert enklare for byggjeleiarane å halde styr på kva som må på byggeplas til kvar tid. Det vert ryddigare for byggeleiaren, når ein ikkje bestiller litt av isolasjonen og litt av utvendig panel sporadisk slepp ein tilbake til leverandøren så mange gonger. Ein oppnår mykje meir orden. 

	Audun
	Korleis er då avtalene med leverandørane? Ein er totalt avhengig av leverandørane for at dette skal gå?

	Lars
	Ja, me har stort sett faste leverandørar. Byggevaregrossisten er på Heimdal, han er då 20 min unna om det verkeleg er travelt. Standardavtala er at om me bestiller før 12 får me varene neste dag. Me har med ein person frå leverandøren i oppstartsmøte på prosjektet og dette er ein fast kontaktperson til leverandøren. Me blir då einige om leveransetakt, deretter overlet byggjeleiaren det litt over til tømrerane for å fortelje korleis dei ynskjer det. Om dei får bestemme sjølv blir det litt meir ære i å klare å fullføre den framdrifta ein pliktar. Då er det enklare å planleggje for alle partar. 

	Audun
	Er det nokon som utnyttar seg av administrasjonstida?

	Lars
	Me hadde nokon som gjorde det for to år sidan. Dei gjekk heilt utom den avtala me hadde. Me hadde på same tidspunkt ein del situasjonar her inne på kontoret. Den eine byggjeleiaren fekk kreft og vart sjukemeldt, mens den andre hadde litt andre personlege problem slik at det vart litt problem med planlegginga. Dette gjekk over styr med dagtida, det var opp i 70-80 prosent på den akkorden. Der utnytta akkordlaget seg av at det var manglande byggeleiing. Det vart ein kjempekrangel med Fellesforbundet. Dei såg at det var utnytting frå akkordlaget si side og tok vårt parti i saka. Me måtte møtast på midten slik at begge partar tapa på det. Den personen arbeider ikkje her no lengre, han var ganske ny i forhold til akkordsystemet i tillegg, eg trur ikkje han skjønte systemet. Han tenkte sikkert det var lettente pengar der og då, men det vart ikkje noko moro i etterkant. 

	Audun
	Det er ingen god referanse å ha i etterkant det der då?

	Lars
	Nei, det vart ein skeiv start. Dei fleste av tillitsvalde i bedrifta såg at dei ikkje var heilt ærlege. Ein kan sei kva ein vil om å utnytte at nokon blir sjuke. Når slik kjem brått på må ein bruke litt skjønn. 

Me har ikkje hatt nokon episodar der folk har prøva å utnytte det i nokon stor grad. Dei tener såpass godt. Det er ikkje noko betre andre plassar, det er ikkje noko å tene på å vere uærlege. Det vert berre bråk av det. 

	Audun
	Det er fullforståing at ein kan gjere det godt i eit langt perspektiv? 

	Lars
	Ja, det må og vere gjensidig tillit for at dette systemet skal fungere. Om ikkje sluttar me med akkord, me orkar ikkje drive med det om det skal bli utnytta heile tida. Ein kan ikkje ha ein formann som skal følge med laga heile dagen. 

	Audun
	Nei, då har du tapa 500.000 i året. 

	Lars
	Då er produksjonsvinsten i akkorden eten opp for lenge sidan. Me har veldig lite administrasjonskost i firma sidan me berre har to byggeleiarar. Dei styrer 21 tømerar i form av kvar sin streng med tomannslag. Det er og nokon lærlingar og ekstraarbeiderar. 

	Audun
	Dykk har då tre til fire prosjekt gåande samstundes?

	Lars
	Akkurat no har me fire byggeplassar samstundes der akkordlaga våre arbeider.

	Audun
	Loggar dykk produktivitet til arbeidarane og kor effektivt dei arbeider?

	Lars
	Ja, me får ut målebreva til laga når akkorden betalast ut. Her ser me kor godt akkorden går. Dette er då i forhold til det me hadde forventa i forkant. Me har ikkje mykje anna effektivitetsmålingar enn dette. 

	Audun
	Justerer dykk i forhold til dette?

	Lars
	Ja, me har eit kalkyleark me og. Her gangas det opp mot forventa dagtid, sosiale kostnadar, kronefaktor og prosentpåslaga i akkorden. Dette gjev ein sum.

	Audun
	Dette tar då med alt som skal skje ut på byggeplassen, som igjen blir brukt vidare?

	Lars
	Ja, dette blir då brukt i prosjektregnskapet. Ein har heile tida ein viss oversikt. Ein veit kor stor prosent av prosjekter delaktivitetar utgjer, ein har kontroll på om ein ligg godt eller dårlig ann heile vegen. Ein ser då om ein har feil i kalkyla. 

	Audun
	Føler du at dykk prøvar å dytte framdriftstida i forhold til tidlegare? Om ein til dømes bruka 100 timar på ein operasjon i 2006, mens dei no brukari 80 timar. Er dette med i prosjekteringa for neste prosjekt?

	Lars
	Ja, når me bygger ut felt prøvar me å halde oss til same type bustad på like felt. Då brukar me effektivitetstall frå fyrste bygg i rekka når me planlegger det siste. 

Me hadde to stykk på Tiller, der var det ei rekke på fem og ei rekke på seks bustadar. I den rekka på seks rekkehus bruka dei 150 timar mindre enn den rekka på fem rekkehus på råbygg. Dette er ein ganske bra serieeffekt. Det er nøyaktig same beresystem sjølv om det er nokon centimeter forskjellig, prinsippet er det same i begge systema. Alle feil arbeiderane gjorde på fyrste rekke luka dei ut til neste. 

	Audun
	Då dykk har eit system som dette merkar du at det er ein giv for å arbeide hjå dykk og at etterspørselen er større enn dykk klarer ta inn?

	Lars
	Tenkjer du om det er attraktivt å arbeide hjå oss? Nei, eg veit ikkje heilt. Eg trur ikkje det ryktast mykje. Me søkte etter 3 tømrarar i år, men det var veldig lite søkjarar. Det er eit teikn på at det er godt med arbeid i marknaden. 

Stort sett ynskjer me folk som me har personlege referansar på, det er som regel dette som verkar best. Erfaringar frå andre er ikkje veldig verdifull, dei kan vere like glade for å bli kvitt arbeiderane. Eg ser på lønningane deira at det bør vere ein attraktiv plass å arbeide, men om det kommuniserast til andre bedrifter veit ikkje eg. 

	Audun
	Er det andre ting enn lønn som gjer at dei ynskjer å arbeide godt å effektivt?

	Lars
	Ja, at me berre held på med nybygg er ein kjempebonus. Eg arbeidde mange år som tømrar sjølv, å arbeide med nybygg i forhold til rehabilitering er svært attraktivt i forhold til støv, tilpassing og rot. Det er reint, rydding og beint når ein driv på. I tillegg får ein trimma bygging, og det er reint, og ferdig når ein tek over. Ein slepp å gå oppe på kvarandre og irritere seg når ein arbeider. Det er lite prakk å irritere seg over.

	Audun
	Det er veldig egna til akkord då?

	Lars
	Ja, det er det. Heile systemet er bygd opp for å få til akkord. 

	Audun
	Når ein måler effektivitet, føler du dette kan føre til ein meir stressande arbeidsdag? Du nemnde at dei må arbeide smart. 

	Lars
	Det er nokon som har meldt tilbake at det er stressande å arbeide akkord. Av og til har me gjort nokon grep ved at dei flinkaste laga går inn til dei andre å gjer ein opplæring. Me har enkelte tømerar som tener pengar uansett kva du set dei til å gjere, skikkelege arbeidsfolk. Du har og andre som kjem til eit vist punkt, men då klarer dei ikkje tene meir pengar. Dei skjønnar heller ikkje kva dei skal gjere for å forbetre seg. Dei kan fortsett vere greitt fornøgde med lønna dei får. 

	Audun
	Er det stor variasjon i løningane i arbeidarane?

	Lars
	Ja, absolutt. Den best betalte tømraren  i fjor hadde 700.000, mens han som arbeidde heilt år og tente minst låg mellom 430.000 og 440.000. Det er ein ganske stor forskjell. Det skal seiast at det er ei ekstrem løn som tømrar med 700.000, dette er ikkje snittet.

	Audun
	Han klarte vel å skape mykje forteneste for dykk i tillegg?

	Lars
	Ja, det går kjempegodt då dei arbeider. Dei er to stykkje som arbeider på denne måten, dei er skikkelige akkordjegerar. Det var desse to som korta ned med 150 timar i dei to husrekkene. Dei ligg på i underkant av 700.000 kroner kvart år. Me har prøva å setje dei på andre oppgåver og, men dei klarer å tene pengar uansett. Dei har verkeleg knekt akkordnøkkelen. Kva som er effektivt å korleis skal ein gå fram. 

	Audun
	Dette er verdifullt.

	Lars
	Ja, det er det. Ein kan nytte dei i samlingar og bruke dei til å lære opp andre lag i tillegg. 

	Audun
	No har dykk eit eige system som klarer å luke ut mykje av dagtida, men eg veit Hent innførte eit system der dei skilde ut det som var uproduktiv dagtid. Dei logga og kva som er produktiv dagtid. Dei klarer då å hente ut det av dagtida som er sløsing. Det er rett nok arbeiderane som må døme kva som er det. Har du nokon tankar om eit system som klarer å fange opp produktivitet?

	Lars
	Det handlar om kva ein skildrar som produktiv og ikkje produktiv tid. Ein kan til dømes få beskjed om å ta ned ein vegg og sette den opp ein annan plass. Er dette produktivt eller er det like likegyldig som å måke snø? Tariffen er lagt opp som at det som er dagtid er definert som sløsing og det som ikkje gjev noko som helst. Det som heiter administrasjonstid er det som er skapt for å fange opp det som er dårlig planlagt, men du fortsett produserer noko. Då får du utbetalt det du får elles i akkorden, men det er ikkje mogleg å setje nokon pris på det du gjer. Det er skilt alt i målebrevet. Det går ann å måle det på desse postane meiner eg. Me måler ikkje den uproduktive tida i og med at me har fastprosent. Det er berre endringar etter ein har starta eller veldig dårleg tilrettelegging som kan øydelegge. 

	Audun
	Eit problemområde eg ser er vel kanskje administrasjonstida, det er her ein tapar pengar og eit heftig snøfall kan ein ikkje noko for.  

	Lars
	Det er som regel det eg høyrer når me er på samlingar med Fellesforbundet. Det som går igjen er at ein ikkje klarer henge på framdrifta med prosjekteringa. Ein klarer ikkje henge på etter ein har byrja å bygge. Det er her me har slite me og, arbeiderane manglar ein detalj og då får dei berre beskjed om å løyse det. Då blir det dagtid. 

Me har utarbeidd eit standard detaljhefte i bedrifta, der er det ganske bra utval av løysingar frå byggforsk, denne skal nyttast uansett. Detaljhefte skal nyttast av dei som teiknar og dei som bygger, det er då ingen diskusjon på kva som er løysinga. Når arkitekten leverer teikningar på ein takterrase så skal den fylgje løysningane som er godkjende. Det er ikkje ein fridom for arkitekten å teikne kva han sjølv ynskjer, det kan ikkje bli nokon luftslått. Det som byggast skal vere effektivt og lønsamt. For oss verkar det, me byrjar å kome ganske godt i gong med systemet. Det er og ein form for kvalitetssikring. 

	Audun
	Alle er einige?

	Lars
	Ja, me er og trygge på at løysingane er gode. Det er ikkje noko som finnast på av ein erfaring byggeleiar på plassen som meiner løysinga skal bli tett. Dette er ein løysing som er både testa og godkjend. 

	Audun
	Då gjekk me igjennom skjema på rekordfart i dag. 

	Lars
	Det er akkordarbeid det og.

